
 Eòlas ro-làimh

Bu chòir eòlas ro-làimh a bhith aig luchd-ionnsachaidh air na teirmean ‘Nas Leasaichte gu h-Eaconamach’ agus ‘Nas Fo-leasaichte gu h-Eaconamach’. Bu chòir dhaibh a bhith air cùisean de leasachadh eadar-nàiseanta a rannsachadh ron ghnìomh seo a ghabhail os làimh. Gheibheadh luchd-ionnsachaidh buannachd à sgrùdadh a dhèanamh air tuileachadh san RA gus tuigse fhaotainn do na h-adhbharan, èifeachdan agus freagairtean air a shon.  
Modhan ionnsachaidh

· Ionnsachadh co-obrachail is co-ghnìomhach
· ICT ann am Foghlam Alba
· Cruthachalachd
· Ionnsachadh gnìomhach
Ro-ràdh

Tha an t-slighe ionnsachaidh seo air a dealbhadh gus cuideachadh ann an teagasg foghlam fulangais. Tha i a’ cuimseachadh air an tuileachadh ann am Bangladais, a’ coimhead air na h-adhbharan, èifeachdan agus comas fhuasglaidhean no freagairtean don chùis àrainneachdail seo, a’ dèanamh iomsgaradh orra sin taobh a-staigh co-theacsa ionadail agus nàiseanta. Thathar a’ misneachadh luchd-ionnsachaidh gu buaidhean na h-àrainneachd fhiosaigeach, gnìomhachdan daonna agus an eaconamaidh air an ìre freagairt a rannsachadh, agus an toraidhean a thaisbeanadh ann an dòigh loidsigeach, eagraichte agus tarraingeach do luchd-ionnsachaidh eile. 

Tha an t-slighe ionnsachaidh, a tha ag amas air an treas agus air a’ cheathramh ìre, a’ tòiseachadh le bhith a’ faighinn luchd-ionnsachaidh an sàs ann an cùisean tuileachaidh ann an Dùthaich Fo-leasaichte gu h-Eaconamach (ELDC). Bu chòir am brosnachadh gu smaoineachadh mu dheidhinn nan adhbharan, an dà chuid gu h-ionadail agus gu h-eadar-nàiseanta, agus na builean dhaibhsan air a bheil buaidh aig na suidheachaidhean sin. Thathar a’ toirt chothroman do luchd-ionnsachaidh roghainnean a th’ ann mar-thà a rannsachadh airson ullachadh, sgrùdaidhean cùise a mhion-sgrùdadh agus an tomhasan freagairt fhèin a mholadh.

Tha an t-slighe ionnsachaidh seo a’ còmhdach nan eòlasan ionnsachaidh a leanas:

· Tuigsinn adhbharan tuileachaidh ann an ELDCan
· Adhbharan tuileachaidh: coimeasadh Bangladais leis a’ chòrr den RA 
· Tuileachadh: Lùghdachadh a’ chunnairt
Eòlasan is Builean
HWB
· Tha fios agam agus is urrainn dhomh a thaisbeanadh mar a chumas mi mi fhìn agus càch sàbhailte agus mar a fhreagras mi ann an raon de shuidheachaidhean èiginn.HWB 0-17a - HWB 4-17a

Litearrachd
· Is urrainn dhomh beachdan agus fiosrachadh buntainneach a thaghadh gu neo-eisimeileach airson diofar adhbharan, fiosrachadh no beachdan deatamach agus mion-fhiosrachadh taic sam bith eagrachadh ann an dòigh loidsigeach, agus briathrachas freagarrach a chleachdadh airson conaltradh gu soirbheachail leis an luchd-èisteachd agam.LIT 3-06a

Cuspairean Sòisealta
· Is urrainn dhomh na builean comasach aig cùis àrainneachdail a chomharrachadh agus molaidhean fiosraichte a dhèanamh mu dhòighean air a’ bhuaidh a làimhseachadh. SOC 3-08a
· Is urrainn dhomh mo thuigse don eadar-obrachadh eadar daoine agus an àrainneachd a leasachadh, le bhith a’ toirt cunntas air agus a’ measadh buaidh gnìomh daonna air an àite.  SOC 4-10a
· Is urrainn dhomh ceist cruinn-eòlais a choileanadh gus buaidh agus builean comasach atharrachadh gnàth-shìde air sgìre shònraichte a mheasadh agus ro-innleachdan a mholadh gus a’ bhuaidh a shlaodachadh no a chasg. SOC 4-12b

Tuileachadh
Tuileachadh ann an ELDCan – Slighe Ionnsachaidh

Ro-ràdh
Tha an gnìomh seo a’ cur nan cùisean timcheall air tuileachadh ann an ELDC an aithne do luchd-ionnsachaidh (Dùthaich Fo-leasaichte gu h-Eaconamach). Tha e air a dhealbhadh gus tuigse a leasachadh do dh’adhbharan agus èifeachdan tuileachaidh ann am Bangladais.

Brosnachadh
Bu chòir luchd-ionnsachaidh a bhrosnachadh gu eòlas ro-làimh a chleachdadh airson deasbad a chur a dhol.

Tha cliopan naidheachdan bhon BhBC a’ solarachadh in-shealladh air buaidh tuileachaidh ann am Bangladais. Faodar Google Earth no atlasan a chleachdadh gus feartan cruinn-eòlais na dùthcha a chomharrachadh, fhad ’s a dh’fhaodas làrach-lìn Dàta an UN fiosrachadh a thoirt seachad mu chomharran eaconamach is sòisealta. (Faic ‘Stòrasan feumail).
Amasan ionnsachaidh
· Stèidheachadh mar as urrainn don àrainneachd fhiosaigeach agus gnìomh daonna tuileachadh adhbharachadh no a dhèanamh nas dèine ann am Bangladais.
Gnìomhan comasach
· Tha luchd-ionnsachaidh a’ cleachdadh cliopan bhidio agus aithrisean naidheachdan mu thuileachadh ann am Bangladais (faic ‘Stòrasan feumail’) mar bhunait deasbaid air èifeachdan comasach tuileachaidh ann an ELDCan.
· Tha luchd-ionnsachaidh a’ rannsachadh nan adhbharan fiosaigeach is daonna aig na tuilean agus a’ cruthachadh artaigil pàipear-naidheachd, duilleag eadar-lìn, sriop comaig, film ghoirid, podcast no beò-dhealbh a’ mìneachadh carson a tha a leithid de bhuaidh aig tuileachadh Bangladais.  
· Tha luchd-ionnsachaidh a’ beachdachadh air an h-adhbharan airson tuileachadh agus na comharran leasachaidh eaconamach is sòisealta do Bhangladais, a’ measadh cheanglaichean comasach agus a’ taisbeanadh an toraidhean ann am format taghte. Faodar seo a choileanadh air bunait neach fa leth no mar phàirt de bhuidheann.
Slatan soirbheachaidh
Faodaidh luchd-ionnsachaidh:
· cunntas a thoirt air mar a dh’fhaodas an àrainneachd fhiosaigeach agus gnìomhan daonna buaidh a thoirt air tuileachadh. 
· mìneachadh mar a dh’fhaodas ìrean leasachaidh taobh a-staigh dùthaich buaidh a thoirt air an ullachadh agus am freagairt do thuileachadh.
· cunntas a thoirt air ro-innleachdan casg agus am measadh leis a bheilear ag obrachadh ann am Bangladais.

Fianais chomasach
Faodaidh luchd-ionnsachaidh:
· mapa a chleachdadh gus feartan fiosaigeach a chomharrachadh aig a bheil buaidh air pàtranan tuileachaidh.  
· liosta de chomharran leasachaidh ath-sgrùdadh, an fheadhainn a dh’fhaodadh buaidh a thoirt air comas freagairt do thuileachadh a chomharrachadh agus deasbad air a’ bhuaidh a tha aca sin air làimhseachadh tuile.

Meòrachadh air ionnsachadh

· Ciamar as urrainn do dh’àrainneachd fiosaigeach dùthcha coltachd tuileachaidh a mheudachadh?
· Ciamar a dh’fhaodadh diofaran ann an leasachadh eaconamach is sòisealta buaidh a thoirt air ullachadh agus freagairt mu choinneamh tuil?  

Ga thoirt nas fhaide
Tha luchd-ionnsachaidh a’ coileanadh nan gnìomhan a tha molta a’ cleachdadh Alba mar fhòcas an àite Bangladais agus a’ cleachdadh seo gus beachdachadh air na diofaran eadar an dà dhùthaich.  
Stòrasan feumail
Cliopan Clasa BBC: Beò le tuilean mòra ann am Bangladais http://www.bbc.co.uk/learningzone/clips/living-with- extreme-floods-in-bangladesh/331.html

Dàta UN: Bangladais http://data.un.org/CountryProfile.aspx?crName=Banglad esh

GeoBytesGCSE: Tuilean 1998 ann am Bangladais http://geobytesgcse.blogspot.com/2006/12/flooding-in- ledc-1998-floods-in.html
Eòlas ionnsachaidh:
Tuigsinn adhbharan tuileachaidh ann an ELDCan

Gnìomhan comasachSlatan soirbheachaidh
Faodaidh luchd-ionnsachaidh:
· na diofaran eadar buaidh tuileachaidh ann am Bangladais agus an RA a chomharrachadh.  
· an diofar ann an comas freagairt do thuileachadh anns gach dùthaich a dheasbad, agus adhbharan comasach airson seo a chomharrachadh.

Fianais chomasach
Faodaidh luchd-ionnsachaidh:
· cuid de na gnìomhan a tha molta fo ‘Gnìomhan comasach’ no iad uile a chrìochnachadh gun mhearachd.  
· a dhol an sàs ann an deasbad le comhaoisean mu bhuaidh tuileachaidh san dà dhùthaich. 

Meòrachadh air ionnsachadh

· Dè na factaran as cumanta ann an adhbharan tuileachaidh ann am Bangladais, factaran daonna no fiosaigeach? 
· Ciamar as urrainn don ìre leasachaidh taobh a-staigh dùthaich buaidh a thoirt air an fhreagairt do thachartas tuileachaidh? 

Ga thoirt nas fhaide
Dh’fhaodadh luchd-ionnsachaidh beachdachadh air mar a dh’fhaodadh am freagairt do chùisean èiginn eile a bhith diofraichte eadar dhùthchannan. 
Eòlas ionnsachaidh:
Adhbharan tuileachaidh: coimeasadh Bangladais agus an RA  

· Tha luchd-ionnsachaidh a’ cruthachadh am mapaichean fhèin, a’ comharrachadh nam feartan cruinn-eòlais a tha a’ cur ri èifeachdan tuileachaidh ann am Bangladais agus an RA, agus a’ dèanamh coimeas eadar na dhà.  Ro-ràdh
Tha an gnìomh seo a’ ceadachadh do luchd-ionnsachaidh an eòlas agus an tuigse do na h-adhbharan is èifeachdan tuileachaidh ann am Bangladais a leasachadh, a’ toirt dhaibh a’ chothruim faighinn a-mach carson a tha na h-èifeachdan cho cruaidh ann an coimeas ri tuileachadh san RA. 

Brosnachadh
Tha gnìomhachdan air an leasachadh gu sònraichte mar thaic don eòlas ionnsachaidh seo, rim faotainn ann an earrann Deiseil airson Cùisean Èiginn de làrach-lìn Foghlam Alba (faic ‘Stòrasan feumail).

A bharrachd air an sin, faodar Google Earth no atlasan a chleachdadh gus feartan cruinn-eòlais de na dùthchannan a thathar a’ sgrùdadh a chomharrachadh.

Amasan ionnsachaidh
· Tuigsinn carson a tha èifeachdan tuileachaidh diofraichte a rèir dùthaich agus mar as urrainn ìrean leasachaidh buaidh a thoirt air comas freagairt gu h-èifeachdach.

· Tha luchd-ionnsachaidh a’ lìonadh ‘Tuileachadh ann am Bangladais: Gnìomh dominos (faic ‘Stòrasan feumail’) gus am brosnachadh gu beachdachadh air na h-adhbharan agus èifeachdan tuileachaidh. 
· Tha luchd-ionnsachaidh a’ dèanamh ghnìomhan  ‘Carson a bha oifis a’ phuist air a dìon bho thuileachadh?’ agus ‘Carson a tha dragh air Vivek gum bi a thaigh air a thuileachadh?’ (faic ‘Stòrasan feumail’) agus a’ cleachdadh an toraidhean gus beachdachadh air carson a tha èifeachdan tuileachaidh diofraichte a rèir na dùthcha.  
· Tha luchd-ionnsachaidh a’ cleachdadh eacarsaich ‘Mapa bun-bheachdan: Tuileachadh ann am Bangladais’ (faic ‘Stòrasan feumail’) gus tuigsinn mar a tha diofar nithean a’ toirt buaidh air stiùireadh tuileachaidh, a’ cleachdadh an toraidhean gus coimeas a dhèanamh eadar diofar dhùthchannan air mar a tha iad a’ freagairt do thuileachadh agus carson.  
 	Stòrasan feumail
Luchdaich sìos na stòrasan a leanas bho làrach-lìn Deiseil airson cùisean èiginn:

· Tuileachadh ann am Bangladais: Gnìomh dominoes 
· Carson a chaidh oifis a’ phuist a dhìon bho thuileachadh?
· Carson a tha dragh air Vivek gun tèid a thaigh a thuileachadh?
· Mapa bun-bheachdan: Tuileachadh ann am Bangladais

Slatan soirbheachaidh
Faodaidh luchd-ionnsachaidh:
· cunntas a thoirt air raon de ro-innleachdan casg tuile agus na freagairtean as iomchaidhe do dh’àite sònraichte a chomharrachadh. 
· Cunntas a thoirt air an àite aig daoine fa leth, coimhearsnachdan ionadail agus a’ choimhearsnachd eadar-nàiseanta ann an casg tuile.   

Fianais chomasach
Faodaidh luchd-ionnsachaidh:
· an gnìomh ‘Taghadh ro-innleachd casg tuile’ a chrìochnachadh gun mhearachd. 
· plana casg tuile is freagairt a chruthachadh airson coimhearsnachd / buidheann sònraichte.

Meòrachadh air ionnsachadh

· Dè an ìre, ionadail, nàiseanta no eadar-nàiseanta, aig as èifeachdaiche freagairt?  
· Dè na cuibhreachaidhean, ma tha gin idir, a dh’fhaodadh dàil no casg a chur air freagairt èifeachdach do thuileachadh? 
· Ciamar a b’ urrainn dhut daoine eile a bhrosnachadh no thoirt an sàs ann am freagairt dheimhinneach gus a’ bhuaidh a lùghdachadh? 

Ga thoirt nas fhaide
Dh’fhaodadh luchd-ionnsachaidh leantainn air adhart a’ leasachadh cheanglaichean le sgoiltean no buidhnean ann anELDCan gus an tuigse do na cùisean mu thimcheall tuileachaidh a leudachadh, no gus obair air raon nas fharsainge de phròiseactan.

 Ro-ràdh
Tha an gnìomh seo a’ ceadachadh do luchd-ionnsachaidh na ro-innleachdan ullachaidh agus freagairt do thuileachadh ann am Bangladais a sgrùdadh, a’ gabhail a-steach mar as urrainn do na daoine fa leth agus a’ choimhearsnachd eadar-nàiseanta gu h-iomlan cur ri cunnart tuileachaidh a lùghdachadh ann an Dùthchannan Fo-leasaichte gu h-Eaconamach (ELDC).

Brosnachadh
Tha gnìomhachdan air an leasachadh gu sònraichte mar thaic don eòlas ionnsachaidh seo, rim faotainn ann an earrann Deiseil airson Cùisean Èiginn de làrach-lìn Foghlam Alba (faic ‘Stòrasan feumail’).
[bookmark: _GoBack]Amasan ionnsachaidh
· Gus tuigsinn dè na tomhasan a dh’fhaodar a ghabhail airson tuileachadh a lùghdachadh no a chasg ann am Bangladais, a’ gabhail a-steach ro-innleachdan ionadail, nàiseanta agus eadar-nàiseanta. 
Eòlas ionnsachaidh:
Tuileachadh: Lùghdachadh a’ chunnairt
Gnìomhan comasach
· Tha luchd-ionnsachaidh a’ cleachdadh gnìomh buidhne ‘Taghadh ro-innleachd casg tuile’ 
(faic ‘Stòrasan feumail’) gus rannsachadh a dhèanamh agus aithris air ro-innleachdan comasach casg tuile. Faodaidh an toraidhean a bhith air an cleachdadh an uair sin gus deasbad air na fuasglaidhean a b’ iomchaidh ann am Bangladais.
· Tha luchd-ionnsachaidh ag obair le sgoil no buidheann com-pàirteachaidh ann an ELDC a tha de chunnart tuileachaidh àrd gus tuilleadh ionnsachadh mu na cunnartan sònraichte agus ullachadh / ro-innleachdan casg a tha nan àite.
· Tha luchd-ionnsachaidh a’ rannsachadh ro-innleachdan ionadail, nàiseanta agus eadar-nàiseanta airson freagairt do thuiltean ann an ELDCan agus a’ cruthachadh mapa le mion-fhiosrachadh mu cheanglaichean eadar diofar àiteachan. 
· Tha luchd-ionnsachaidh ag obair ann am buidhnean gus ro-innleachdan casg tuileachaidh is freagairt a rannsachadh aig buidhnean carthannais eadar-nàiseanta sònraichte agus buidhnean neo-riaghaltais. Faodaidh iad coimeas a dhèanamh eadar an toraidhean sa bhuidheann fharsaing,a’ deasbad èifeachdas gach aon agus raointean far am faodadh iad obair còmhla.  
 	

Stòrasan feumail
Luchdaich sìos an gnìomh ‘Taghadh ro-innleachd casg tuile’ bho làrach-lìn ‘Deiseil airson Cùisean Èiginn’.  
A’ Chrois Dhearg: Ag ullachadh airson mòr-thubaistean http://www.redcross.org.uk/What-we-do/Preparing-for- disasters

